
Don gaggauta bugawa

Taimakon Gwamnatin Amirka Ga Gudanar da Zaben Adalci
Da Kwanciyar Hankali A Nijeriya

Gudanar da zaben adalci, a cikin kwanciyar hankali na da muhimmanci ga ci
gaban Nijeriya. Kuma, a matsayinta na Kasar da ta fi kowace Karfin tattalin
arziki, a yankin Saharar Afrika, zaman lafiya, a Nijeriya, na da gagarumar rawar
da zai taka, ga harkokin tsaro, da wadatar tattalin arzikin maKwabtanta. Kasar
Amirka kan nemi tallafa wa KoKarin shugabannin Nijeriya da mutanenta, bisa
ga himmar gina mulkin demokradiyya, mai jam’iyyu da damar da zai share wa
daukacin ‘yan Nijeriya hawaye. Kasar Amirka na mayar da hankali ga
muhimman harkokin diflomasiyya da kuma gagarumin KoKarin tsoma baki ga
harkokin jama’a da siyasa da magance tashin hankali da kuma inganta harkokin
gudanar da zabe.
KoKarinmu, na shafar inganta KoKarin na jama’ar Nijeriya, wajen Kawata
Kwarewar gudanar da zaben, da Kara tsoma bakin jama’a, ga harkokin zaben, da
kuma magance matsalolin tashe-tashen hankulan zaben, da Kara yawan ma su
jefa Kuri’ar da aka ware, da kuma wadata tallafi kan bunKasa jam’iyyun siyasa.
Gwamnatin Amirka, ta hannun Hukumar BunKasa Ci Gaban Kasashen Duniya,
ta Amirka, (USAID), na taimaka wa Nijeriya, wajen inganta harkokin zabe, tun
1999. Wannan ya hada da inganta bayar da taimakon, a babban zabe na 2011,
da sabunta gudanar da zabubbukan gwamnoni, a shekarun 2012, da 2013, da
kuma 2014. Taimakon hukumar ta USAID, wani hadin gwiwa ne da Hukumar
Bunkasa Kasashen Duniya ta Kasar Ingila, (DFID). Daga 2010, zuwa 2015,
hukumar ta USAID, tare da hukumar ta DFID, sun bayar da taimakon dolar
Amirka miliyan 68, da dubu 800, domin inganta himmar cibiyoyin gudanar da
zaben, da inganta tsoma bakin jama’a, da kuma bunKasa jam’iyyun siyasa, da
matsalolin da suka shafi tayar da hankula a lokacin zabe, da bayar da kudade ga
masu sanya idanu ga harkokin gudanar da zaben, da kuma tallafa wa harkokin
tsaro, a lokacin zaben. A wajen hada hannu da jama’ar ta Nijeriya da kuma
sauran Kawayen duniya, mun kuma sako harkokin diflomasiyya da wayar da
kawuna wajen rigakafin tashe-tashen hankula da Kara nuna gaskiya ga kashe
kudaden jama’a, da kuma bayar da gudunmawa, mai tsoka, game da samun
nasarar gudanar da zaben na adalci da kwanciyar hankali, a Nijeriya. Manyan
hanyoyin da ake bi sune:

e Tsoma bakin harkokin diflomasiyya: Amirka na ruwa da tsaki, a

Kololuwa, tare da ‘yan takara, da shugabannin jam’iyyu, da Kungiyoyin



jama’a, da ‘yan kasuwa, da kuma sauran manyan jama’a, domin inganta
gudanar da ingantaccen zabe, a 2015. Irin wannan tsoma bakin, kan fito
ta buga wayoyin tarho, da tarurruka, da ma shirye bukukuwa, a biranen
Washington, da New York, da kuma ta bangaren jami’an Amirka dake
Nijeriya. Shugaba Jonathan, ya yi alkwari ga Shugaba Obama, a watan
Satumbar 2013, cewa, zai ci gaba da Karfafa ci gaban mulkin
demokradiyya, a Nijeriya, ta hanyar yin adalci da kawo zaman lafiya, a
zaben na 2015. Mataimakinsa, Biden, ya yi magana da dukan ‘yan
takarar, a farkon wannan watan, inda ya jadadda bukatar cikasa harkokin
zaben cikin adalci da kwanciyar hankali. Sakataren gwamnati, Kerry, ya
ziyarci Birnin Lagos, a ranar 25 ga watan Janairu, ya kuma sadu da dukan
‘yan takarar, watau shugaba Jonathan da Janar Buhari, inda ya Karfafa
muhimmancin alkawarta kauce wa tashin hankali. Mataimakiyar
sakataren gwamnati, mai kula da Harkokin Yankin Afrika, Linda
Thomas-Greenfield, tana ta tattaki zuwa Nijeriya, ta kuma jagoranci
tawagar Amirka, a Taron Kungiyar Kawancen Kasashen Biyu, dangane
da harkokin zabe, a watan Fabrairun 2014. A wata ziyarar, ta watan na
Satumbar 2014, ta sadu da daliban da suka sauke karatunsu, na Mandela
Washington Fellowship, kwanan nan, da kuma na Shirin Shugaban Kasa,
game da Jagorancin Matasan Afrika, watau (YALI), da sauransu. Ita
kuma ta shugabanci tawagar sa-ido kan zabe, zuwa Birnin Abuja.
Taimako ga Hukumar Zabe ta INEC: Ayyukan da Kasar ta Amirka ke
aiwatarwa, na inganta kyawon harkokin zaben da kuma Kwarewar
hukumar ta INEC, yayinda take Kara wa jama’a, Kwarin gwiwar aiwatar
da ayyuka, da samun nasarori. Taimakon, na mu, ya hada da taimakon
Kwarewa, kan inganta ayyukan cibiyoyin gudanar da zaben, da horar da
jami’an zabe da kuma rarraba kayayyakin zaben; da kafa wadansu tsare-
tsare na gudanar da harkokin zaben, da ma na Cibiyoyin Tallafa wa
Harkokin Zabe, watau (EOSCs); da zayyana kamannun takardun zabe.
Taimakon na Kasar Amirka, na taimaka wa hukumar ta INEC, wajen
aiwatar da wayar da kawunan jama’a, game da yaKin neman zabe, da
mayar da hankali kan harkokin rajistar masu jefa Kuri’a, da kuma tsama
bakin tabbatar da ana barin dukan jama’a, suna sauke nauyin harkar
zaben dake wuyansu. Har ila yau, gudunmawar ta Kasar Amirka, na
inganta Karfin harkokin hukuma ta INEC, wajen gudanar da zabubbuka
na gaskiya, ta hanyar inganta harkokin tsaro, da dabarun harkokin
sadarwar da suka dace, da Kara bullo da hanyoyin magance duk wata
tashin-tashinar zabe.

Wayar da Kan Jama’a da Masu Zabe: Taimakon na Kasar Amirka, ya
hada da kudade sayen kayayyakin zabe, da ilmantar da jama’a. Sai kuma
Kaddamar da Shirin Karfafa Kungiyoyin Jama’a, na sanin kada Kuri’a da
yaKin hana tashin hankali, a zaben na 2015, da wadansu fitattun ‘yan
Nijeriya suka amince da shi. Shirin ya Kunshi mayar da hankali gat soma



bakin matasa. Bisa ga kuma hada hannu da hukumar ta INEC, da
Hukumar Bayar da Agajin Gaggawa ta Nijeriya, da sauran hukumomi, da
hukumar USAID, sun taimaka wa hukumar ta INEC, bisa ga KoKarinta,
na barin wadanda suka rasa muhalli, (IDPs), da su yi zabe.

Masu Sa-ido Na Cikin Gida: Taimakon da ake bai wa Shirin na Karfafa
wa Kungiyoyin Jama’ar, Kan Harkokin na Zabe, ya taimaka wa KoKarin
jama’ar Nijeriya, na kulawa da kuma bayar da rahotanni game da
zabubbukan. Shirin ya horar da kuma rarraba kusan masu sa-ido dubu
uku, na cikin gida, a zaben shugaban Kasa, na watan Maris na 2015. An
horar da wadannan masu sa-idon, kan irin yadda ake gudanar wani nauyi
na “hanzarta Kidaya”, watau (PVT), na nuna rashin son kai, bisa ga irin
yadda aka gudanar da harkokin na zabe, da ayyukan tattara sakamakon
zabe. Bugu da Kari, masu sa-idon na Ofishin Jakadancin Kasar Amirka,
sun rarraba sauran Kungiyoyin sa-idon, a dukan fadin Nijeriya, a lokacin
babban zaben.

Masu Sa-ido Na Waje: Kasar Amirka na taimaka Cwa Cibiyar Harkokin
Demokradiyya ta Kasa, (NDI), da Cibiyar Magoya Bayan Jam’iyyar
Republican, (IRI), wajen gudanar da harkokin sa-ido, a duniya, wadda ta
Kunshi tsofaffin zababbu 42, da masana harkokin siyasa da zabe, da
shugabannin al’'umma, da malaman jami’o’i, da masana, a yankuna.
Wadannan masu sa-idon, sun kasance a yankunan jihohi 16, da yankin
Babban Birnin Tarayya. A sakamakon zaben, tawagar wakilan, sun yi
jawaban sanarwa, na ganowa da kuma bayar da shawarwari, ga jama’ar
Nijeriya, da na Kasashen Ketare, sai kuma Karin bayanan rahotanni, da
suka biyo baya.

Tsaro A Lokacin Zabe: Gwamnatin Kasar Amirka, ta hada hannu da
gwamnatin Nijeriya da hukumar INEC da Kungiyoyin jama’a, wajen
jaddada bukatar kakkafa Kwararan harkokin tsaro, da kuma bayar da
taimako. Wani mai bai wa Hukumar USAID shawrawari kan harkokin
zabe, ya tafi kai-tsaye, ga hukumar ta INEC, don taimaka wa harkokinta,
ta hannun Shirin Sake Fasalin Harkokin Zabe. Bugu da Kari, wadansu
Kwararru, a fannin harkokin tsaron zabe, na gwamnatin Kasar Amirka,
sun ziyarci Nijeriya, a Karshen shekarar 2014, sun tantauna da
takwarorinsu, na Nijeriya, a watannin dake tsakani, sun kuma shimfida
irin wannan aikin, a tsakiyar watan Janairu, domin fito da irin ayyukan
tsaron da za a taimaka wa. Wadannan Kwararrun harkar tsaron ta zaben,
sun dawo Nijeriya, bayan zaben. Har ila yau, muna taimaka wa harkokin
tsaro da hukumomin tsaron na Nijeriya, wajen nuna rashin bambanci, da
kuma inganta aikewa da saKonnin Kara wa jama’a Kwarin gwiwar
gudanar da zaben na adalci.

Kafofin Watsa Labaru: Bisa ga sanin irin yadda bayar da labaru, babu kan
gado, za su iya haddasa tashin hankali, irin na 2011, lokacin da jama’ar
Nijeriya kusan 800, suka rasa rayukansu, a cikin kwanaki uku, shirye-



shiryen gwamnatin Kasar Amirka, sun bayar da taimakon kudade, don
taimaka wa Kwarewar kafofifin watsa labarun da kaifin samo labarun ga
‘yan jaridu. An tsara wannan taimakon ne, don tallafa wa kafofin watsa
labaru, na ganewa da kuma tantance labarun zaben, da yadda ake gudanar
da shi. Har ila yau, gwamnatin Kasar Amirka, ta bayar da kudaden
shirye-shiryen gidajen rediyo, da wakilan jam’iyyun siyasa, kan
al’amurran sa suka hada da abinda ya shafi masu jefa Kuri’a, da samun
dama da kuma taimakon horar da kafofin watsa labaru, kan ganewa da
kuma bayar da rahotannin daidai da shirin nan na (PVT). Ofishin
Jakadancin Amirka, ya gudanar da wani KwakKwaran tsari, a ko’ina cikin
Kasar, wanda ya haifar da dauko labaru daga kowane lungu na Kasar,
game da batutuwa da tarurruka, da hira, game da harkokin na zabe,
musamman, wanda ya mayar da hankali game da rigakafin tashin hankali.
Jakada ya yi kira ga dukan wakilan shugabannin jam’iyyun siyasa, da
gwamnatin Nijeriya, da Kungiyoyin jama’a, na da su yayata yin haKuri da
juna, a lokutta, ciki har da tantaunawa, kai-tsaye, da manyan ‘yan takara —
Shugaba Jonathan da Janar Buhari.
Gwamnatin ta Amirka, ta hannun Ofishin Kalubalantar Ta’addanci, da Ofishin
Asusun Tallafa wa Tattalin Arzikin Afrika, (ESF), ya bayar da kudade ga kafar
watsa labaru ta Arewa24, dake watsa labaru, ba dare, ba rana, kyauta, (FTA), a
tauraruwar samaniya, da ta yi ta bullowa da rarraba shirye-shirye, ga masu jin
harshen Hausa fiye da miliyan 100, dake duniya. Shirin kafar ta Arewa24, na
kwanan nan, ya Kunshi wadansu shirye-shirye shida, game da muhimmancin
gudanar da zaben cikin lumana, wanda ke da manufar gina wata fahimtar juna, a
Kasashen Hausa, kazalika da Kalubalantar furucin masu tsauraran ra’ayoyi.
A halin yanzu, manyan jami’an Kasar ta Amirka, sun tallafa wa manyan kafofin
watsa labarun, na yin magana, kai-tsaye da mutanen Nijeriya. A ranar kuma 23
ga watan Maris, Fadar Gwamnatin Amirka, ta fito da wani faifan bidiyo, game
da sakon Shugaba Obama, ga jama’ar Nijeriya, inda yake nuna damar da
daukacin ‘yan Nijeriya za su samu, a zaben da aka gudanar bisa ga hada kan
kauce wa duk wani tashin hankali da mummunan ra’ayi, maimakon nuna goyon
bayansu, na Karin zaman lafiya, da samun wadata. Sakatare Kerry, tare da
Sakataren Harkokin Cikin Gida na Ingila, Hammond, sun bayar da saKonnin da
aka buga a jaridun Nijeriya, a farkon wannan watan.

e <Jam’iyyun Siyasa: Gwamnatin Amirka, na bayar da tallafin Karfafa
gwiwar jam’iyyun siyasar Nijeriya, wajen rungumar kowa, da kuma
hankoron biyan bukatun mazabu. Mun taimaka wa jam’iyyun siyasa, bisa
ga KoKarinsu, na ingantawa da kuma jibintar al’amurra, dangane da irin
batutuwan dake fitowa daga mazabu, ciki har da mata da matasa da
nakasassu da Kungiyoyin dake bayar da shawarwari game da hadin kai, a
Nijeriya. Wannan tsoma bakin, na taimaka wa jam’iyyu, na da su duKufa
ga muhawarar gidajen radiyo, da horar da mata, ‘yan takara, kan harkokin



yaKin zabe, da harkokin ilmi, da wakilan zabe, da yayata sakonnin kauce
wa tashin hankali, a lokacin yaKin neman zabe.

*Rigakafin Tashin Hankali da Maganinsa: Kasar Amirka ta horar da masu
sa-ido kan harkar zabe, a cikin gida, daga Kananan hukumomi 774, dake
jihohi 36, da yankin Babban Birnin Tarayyar Nijeriya, wadanda suka
tattaro bayanai da kula da duk wata alamar tashin hankali, a lokacin
zaben. Kwazon al’'ummar da kuma jami’an harkokin tsaro, na rigakafi da
magance tashin hankalin, ya Kunshi, dabarun farko da kuma na kai dauki,
wadanda suka yi tasiri, a zaben na 2015 elections. Bugu da Kari, muna
taimaka wa shirye-shirye, a wuraren dake da alamun tashin hankalin,
domin magance abkuwarsa, ta hanyar inganta dangantakar dake tsakanin
manyan kabilun Nijeriya. Inganta wadannan al’amurran, ya sanya
manyan kabilun sun tsara yadda za a gudanar da zaben, da magance
zullumin harkokin siyasa, da kuma Karfafa gwiwa, tun farko, da
wadannan dabarun.

Lungunan Gefen Teku: Hukumomin Gwamntin Amirka, sun hada hannu,
kan rigakafin tashin hankali da magance duk wata tashin-tashina, da
kauce wa duk wani hadarin da zai shafi harkar ta zabe, a yankin Niger
Delta. Wata Hukumar Bayar da Shawarwari ta Nijeriya, daga bangarorin
harkokin kasuwanci da Kungiyoyin jama’a, da makada, da jagorancin
addinai, ya fadada wannan KoKari, wanda ya hada da kafofin watsa
labaru, da harkokin diflomasiyya, da kuma tsoma bakin Kungiyoyin
al’'umma, da kai dauki, a jihohin Rivers, da Delta da kuma Bayelsa.
Manufar wannan KoKarin na kafofin watsa labaru, kamar na gidan
telebijin na Reality, mai suna cikin lungunan bakin teku, Dawn in the
Creeks, sun y1 nuni da munin tashin hankalin matasa, da nuna hanyoyin
kawo zaman lafiya. An tsara shirin ne, wanda yanzu ya shiga rukuni na
biyu, a kafofin watsa labaru, takwas, na Kasa, da nufin kauce wa duk wata
dabi’a ta tashin hankali, musamman abinda ya shafi harkokin zabe.
Akwai kuma shirye-shiryen sauran kafofin watsa labaru, na Kasa, dake
taimakawa ga fadada watsa shirye-shiryen. An kuma tsara tsoma bakin
al’umma, a Kananan hukumomi 12, dake zaman dar-dar, don nuna wa
matasa, da shugabannin al’umma, da jami’an gwamnati, da sauran
mutanen dake fada-a-ji, da su magance tashin hankula, bisa ga al’adunsu.
An kuma ware dolar Amirka miliyan 4, da dubu 200, domin aiwatar da
wannan KoKarn.

Sama wa Matasa Aikin Yi: Shekarun balaga, a Nijeriya sune 18; amma,
matasa dake cikin harkokin zabe, da na shugabanci, ba su da yawa. Ta
hannun shirin Karfafa Gwiwar Al’'umma, na Hukumar USAID, muna
tallafa wa matasa, ga shiga harkokin siyasa, da inganta zaman lafiyar
harkar zabe. Ofishin Jakadancin Amirka, a Nijeriya, na tallafa wa
tarurruka, da dama, tare da Kungiyoyi masu zaman kansu, watau NGO, na
matasa, irin su Youth for Transparency International (YTI). Wadannan



tsare-tsaren na gwamnatin Kasar ta Amirka, don ‘yan siyasa da masu
fafitikar neman ‘yanci, da Kungiyoyin al’umma, da matasa, da kafofin
watsa labaru, da sauran masu fada-a-ji, da suka sadaukar da kawunansu,
don kyautata wa mutane, da kuma cike gibin rashin fahimtar da ake da
shi, a tsakanin jam’iyyun siyasa, da kuma shiga harkokin mulkin
demokradiyya. Bugu da Kari, akwai matasan Nijeriya, har 46, da suka
shiga shirin Mandela Washington Fellowship, na 2014, a KarKashin
Shirin YALI. Za mu ci gaba da hada hannu da wadannan da kuma sauran
Kungiyoyin al’'ummar Nijeriya, da shugabannin matasa, masu mutunci,
wajen tallafa wa gudanar da zabubbukan adalci da zaman lumana. A
KarKashin shirin Dabarun Shugaban Matasa, na Carrington, (CYFI),
wanda yanzu ya shafe shekara ta uku yana samun kudade, Karamin
Ofishin Jakadancin dake Lagos, ya bayar da taimakon dolar Amirka dubu
10, don shawo kan mata, matasa, kan shiga harkokin zabubbuka. Shirin
na CYFI, zai hada hannu da jami’an ofishin jakadancin, bisa ga
KoKarinsu, na farko, da kuma na biyu, na rangadi, tare da matasan
Nijeriya, da masu renonsu, wajen rubutu yadda ake neman tallafi da
kuma gudanar da harkokin Kungiyoyin NGO. Shirin na CYFI, zai
taimaka wa Ofishin Jakadancin na Lagos, kasancewa cikin al’amurran
matasa da mayar da hankali kan ra’ayoyin matasan.
HH#



